
Penulis: Siti Faridah Kamaruddin, Dayang Hummida Abang Abdul Rahman,
Nur Ain Abu Bakar, dan Juriah Japar

Bengkel Penulisan Laporan Impak (BPLI) untuk Projek
Komuniti Tellian (PKT)

Barisan penulis dan penganjur yang menjayakan program BPLI

Penglibatan pensyarah dalam program komuniti yang telah dijalankan sebelum ini telah
memberi peluang kepada mereka untuk menyumbangkan kepakaran masing-masing
dengan melibatkan diri secara langsung dalam aktiviti berbentuk kemasyarakatan dan
pembangunan sosial. Namun, tanpa adanya sistem dokumentasi yang baik, pengalaman
berharga para pensyarah yang terlibat dalam program komuniti tersebut mungkin tidak
dapat disimpan untuk rujukan pensyarah lain, yang turut ingin menyumbang kepada komuniti
menerusi penganjuran projek komuniti berskala sederhana besar pada masa akan datang.
Program BPLI ini telah dimulakan dengan taklimat penyediaan laporan impak oleh Cik Nur Ain
Abu Bakar yang mana beliau telah menerangkan berkenaan format penulisan laporan industri
dari institusi-institusi lain yang beliau pernah terlibat sebelum ini. 

Seterusnya, program ini diteruskan dengan penulisan dalam kumpulan kecil yang melibatkan
lapan buah modul berbentuk perniagaan yang melibatkan 17 orang penulis. Pada hari terakhir
program BPLI, setiap ketua penulis membentangkan hasil kerja mereka sepanjang bengkel.
Program pembentangan ini adalah bermanfaat untuk setiap penulis bagi menambahbaik
kaedah penulisan serta menyeragamkan penulisan mereka sebelum diterbitkan dalam
bentuk buku untuk diberikan kepada pemegang taruh yang berkenaan. Pihak penganjur ingin
merakamkan jutaan terima kasih kepada semua penulis yang terlibat kerana telah
meluangkan masa selama tiga hari dan menunjukkan komitmen yang tinggi dalam
menghasilkan laporan impak, serta ahli-ahli jawatankuasa yang telah bertungkus-lumus
dalam melancarkan perjalanan sepanjang program.

Sebuah bengkel dokumentasi projek komuniti yang
dinamakan “Bengkel Penulisan Laporan Impak” (BPLI)
telah diadakan pada 15 hingga 17 Julai 2025 yang lalu di
Hotel Kingwood, Mukah. Bengkel ini merupakan aktiviti
penutup daripada Projek Komuniti Tellian (PKT) yang
telah diadakan sejak bulan April 2021 sehingga Mac
2023, dan kemudian tempoh pelaksanaan projek
komuniti ini telah dilanjutkan sehingga Disember 2027
atas persetujuan penaja utama projek komuniti iaitu
pihak Pejabat N.57 Tellian. Pelaksanaan bengkel ini telah
dipimpin oleh Penyelaras Projek iaitu Puan Dayang
Hummida Abang Abdul Rahman dan Ketua Projek iaitu
Puan Juriah Japar.

